
«ՇՐՋԱՆԱՌՈՒԹՅԱՆ ՀԱՐԿԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հոդված 1. «Շրջանառության հարկի մասին» Հայաստանի Հանրապետության 2012 թվականի դեկտեմբերի 19-ի ՀՕ-236-Ն օրենքի (այսուհետ՝ Օրենք) 4-րդ հոդվածի`

1) 1-ին մասում՝
ա. «վճարող են համարվում» բառերը փոխարինել «վճարող կարող են համարվել» բառերով.

բ. «(այսուհետ` անձինք):» բառերից հետո լրացնել «, բացառությամբ սույն հոդվածի 3-րդ մասում նշված դեպքերի`» բառերը.

գ. լրացնել հետևյալ բովանդակությամբ 1-4-րդ ենթակետերով.

«1) յուրաքանչյուր տարվա հունվարի 1-ից մինչև այդ տարվա ավարտը (բացառությամբ օրենքով նախատեսված` տարվա ընթացքում ԱԱՀ վճարող համարվելու դեպքերի), եթե մինչև այդ տարվա մարտի 15-ը ​​​իրենց հաշվառման վայրի հարկային մարմին են ներկայացրել վերադաս հարկային մարմնի ղեկավարի հաստատած ձևով շրջանառության հարկ վճարող համարվելու վերա​բեր​յալ հայտարարություն,
2) պետական գրանցման կամ որպես անհատ ձեռնարկատեր հաշվառման կամ որպես նոտար նշանակման օրվանից մինչև տվյալ տարվա ավարտը (բացառությամբ օրենքով նախա​տեսված` տարվա ընթացքում ԱԱՀ վճարող համարվելու դեպքերի), եթե նոր ստեղծ​ված (պետա​կան գրանցում ստացած կամ որպես անհատ ձեռնարկատեր հաշվառված կամ որպես նոտար նշանակում ստացած) անձինք պետական գրանցման կամ որպես անհատ ձեռ​նար​կա​տեր հաշվառման կամ որպես նոտար նշանակման օրվանից մինչև այդ օրվան հաջոր​դող 20-րդ օրը ​​իրենց հաշվառման վայրի հարկային մարմին են ներկայացրել վերադաս հարկային մարմնի ղեկա​վարի հաստատած ձևով շրջանառության հարկ վճարող համարվելու վերա​բեր​յալ հայ​տա​րարություն,

3) ընտանեկան ձեռնարկատիրության սուբյեկտ համարվելուց դադարելու օրվանից մինչև տվյալ տարվա ավարտը (բացառությամբ օրենքով նախատեսված` տարվա ընթաց​քում ԱԱՀ վճարող համարվելու դեպքերի), եթե հարկ վճարողները ընտանեկան ձեռնար​կա​տի​րության սուբ​յեկտ համարվելուց դադարելու օրվանից մինչև այդ օրվան հաջորդող 20-րդ օրը իրենց հաշ​վառման վայրի հարկային մարմին են ներկայացրել վերադաս հարկային մարմնի ղեկա​վարի հաստատած ձևով շրջանառության հարկ վճարող համարվելու վերա​բեր​յալ հայ​տա​րա​րու​թյուն,
4) գործունեությունը դադարեցնելու վերաբերյալ հարկային մարմնին հայտարարություն ներ​կայացրած անձինք` հարկային մարմնին գործունեությունը վերսկսելու մասին հայ​տա​րա​րու​թյուն ներկայացնելու օրվանից մինչև տվյալ տարվա ավարտը (բացառությամբ օրենքով նախա​տեսված` տարվա ընթաց​քում ԱԱՀ վճարող համարվելու դեպքերի), եթե գոր​ծու​նեու​թյունը վերսկսելու վերաբերյալ հայտարարություն ներկայացնելու օրվանից մինչև այդ օրվան հաջորդող 20-րդ օրը իրենց հաշ​վառման վայրի հարկային մարմին են ներկայացրել վերա​դաս հարկային մարմնի ղեկա​վարի հաստատած ձևով շրջանառության հարկ վճարող համար​վելու վերա​բեր​յալ հայ​տա​րա​րու​թյուն:»,

2) 2-րդ մասում «վճարողներ են համարվում» բառերը փոխարինել «վճարող կարող են համարվել» բառերով.
3) 3-րդ մասում՝
ա. 3-րդ կետից հանել «, գյուղատնտեսական արտադրանք արտադրողները» բառերը.

բ. 4-րդ կետի «բ» ենթակետում «այն անձին» բառերը փոխարինել «անհատ ձեռնար​կատեր չհանդիսացող այն ֆիզիկական անձին» բառերով:
Հոդված 2. Օրենքի 5-րդ հոդվածում`

1) 1-ին կետը շարադրել հետևյալ խմբագրությամբ.
«1) «Ավելացված արժեքի հարկի մասին» Հայաստանի Հանրապետության օրենքի 3-րդ հոդվածով սահմանված ԱԱՀ վճարող համարվելու և որպես ԱԱՀ վճարող հաշվառվելու վերաբերյալ Հայաստանի Հանրապետության կառավարության կողմից հաստատված հայտարարություն (այսուհետ` միասնական հայտարարություն) է ներկայացրել իր հաշվառման վայրի հարկային մարմին (նշում կատարելով ԱԱՀ վճարող համարվելու և որպես ԱԱՀ վճարող հաշվառվելու մասին)` միասնական հայտարարությունում նշված օրվանից (բայց միասնական հայտարարությունը ներկայացնելու օրվան նախորդող 30-րդ օրվանից ոչ շուտ) մինչև միասնական հայտարարությունում նշված տարվա ավարտը.»,
2) առաջին պարբերությունից հետո լրացնել հետևյալ բովանդակությամբ նոր պարբերություններով.
«Եթե առևտրական (առք ու վաճառքի) գործունեություն իրականացնող շրջանառության հարկ վճարողի մոտ «Հայաստանի Հանրապետությունում ստուգումների կազմակերպման և անցկացման մասին» Հայաստանի Հանրապետության օրենքի N5 հավելվածով սահմանված կարգով իրականացված ստուգման արդյունքում արձանագրվել է ապրանքների ձեռքբերման գործարքների փաստաթղթավորման պահանջի խախտում, ապա`
ա. 2014 թվականի հոկտեմբերի 1-ից մինչև 2014 թվականի դեկտեմբերի 31-ը ընկած ժամանակահատվածում չորրորդ անգամ ապրանքների ձեռքբերման գործարքների փաստաթղթավորման պահանջի խախտում արձանագրվելու դեպքում արձանագրությունը կազմելու օրվան հաջորդող աշխատանքային օրվանից (բացա​ռու​թյամբ սույն հոդվածի երրորդ պարբերությամբ սահմանված դեպքերի) հարկ վճա​րողը դադարում է հանդիսանալ շրջանառության հարկ վճարող և համարվում է ԱԱՀ վճարող` անկախ ԱԱՀ-ի շեմը չգերազանցելու հանգամանքից` տվյալ տարում և դրան հաջորդող մեկ տարում.

բ. 2015 թվականի հունվարի 1-ից մինչև 2015 թվականի դեկտեմբերի 31-ը ընկած ժամանակահատվածում երրորդ անգամ ապրանքների ձեռքբերման գործարքների փաստաթղթավորման պահանջի խախտում արձանագրվելու դեպքում արձանագրու​թյունը կազմելու օրվան հաջորդող օրվանից (բացա​ռու​թյամբ սույն հոդվածի երրորդ պարբերությամբ սահմանված դեպքերի) հարկ վճարողը դադարում է հանդիսանալ շրջանառության հարկ վճարող և համարվում է ԱԱՀ վճարող` անկախ ԱԱՀ-ի շեմը չգերազանցելու հանգամանքից` տվյալ տարում և դրան հաջորդող մեկ տարում.

գ. 2016 թվականի և դրան հաջորդող յուրաքանչյուր տարվա ընթացքում ապրանքների ձեռքբերման գործարքների փաստաթղթավորման պահանջի կրկնակի խախտում արձանագրվելու դեպքում արձանագրությունը կազմելու օրվան հաջորդող օրվանից (բացա​ռու​թյամբ սույն հոդվածի երրորդ պարբերությամբ սահմանված դեպ​քերի) հարկ վճարողը դադարում է հանդիսանալ շրջանառության հարկ վճարող և համարվում է ԱԱՀ վճարող` անկախ ԱԱՀ-ի շեմը չգերազանցելու հանգամանքից` տվյալ տարում և դրան հաջորդող մեկ տարում:

Եթե «Հայաստանի Հանրապետությունում ստուգումների կազմակերպման և անցկացման մասին» Հայաստանի Հանրապետության օրենքի N5 հավելվածով սահմանված կարգով իրականացված ստուգման արդյունքում ապրանքների ձեռքբերման գործարքների փաստաթղթավորման պահանջը խախտված լինելու մասին արձանագրությունը կամ ստուգում իրականացնող անձանց գործողությունները սահմանված կարգով բողոքարկվել են, ապա դիմում-գանգատը մերժվելու մասին որոշումը պատշաճ ձևով (առձեռն կամ փոստով) հանձնելու օրվան հաջորդող օրվանից հարկ վճարողը դադարում է հանդիսանալ շրջանառության հարկ վճարող և համար​վում է ԱԱՀ վճարող` անկախ ԱԱՀ-ի շեմը չգերազանցելու հանգամանքից` տվյալ տարում և դրան հաջորդող մեկ տարում: 
«Սույն հոդվածի առաջին պարբերության 2-րդ, 3-րդ և 4-րդ կետերով սահմանված փաստերից որևէ մեկը տեղի ունենալու պահից (օրվանից) մինչև այդ օրվան հաջորդող 30-րդ օրը հարկ վճարողը իր հաշվառման վայրի հարկային մարմին է ներկայացնում միասնական հայտարարություն` նշելով շրջանառության հարկ վճարող համարվելուց դադարելու համապատասխան հիմքը և պահը (օրը):»:

Հոդված 3. Օրենքի 7-րդ հոդվածում՝
1) 1-ին մասում՝
ա. առաջին նախադասությունը «հետևյալ դրույքաչափերով» բառերից հետո լրացնել «, եթե սույն հոդվածով այլ բան սահմանված չէ.» բառերով.
բ. դրույքաչափերի աղյուսակում «առևտրական (առք ու վաճառքի) գործունեությունից եկամուտներ» տողում «3.5%» դրույքաչափը փոխարինել «1%» դրույքաչափով.
2) հոդվածը լրացնել հետևյալ բովանդակությամբ 1.1-ին մասով.
«1.1. Սույն օրենքի 14-րդ հոդվածի 3.1-ին մասի 1-ին կետի «գ» ենթակետով, 2-րդ կետի «բ» ենթակետով և 3-րդ կետի «ա» ենթակետով նախատեսված դեպքերում խախտման օրը ներառող և մինչև տվյալ տարվա ավարտն ընկած հաշվետու ժամանակաշրջանների համար առևտրական (առք ու վաճառքի) գործունեությունից եկամուտների համար շրջանառության հարկը հաշվարկվում է հարկվող օբյեկտի նկատմամբ 5% դրույքաչափով:»:
Հոդված 4. Օրենքի 10-րդ հոդվածի 2-րդ մասը շարադրել հետևյալ խմբագրությամբ.
«2. Շրջանառության հարկ վճարողներն այդ գործունեության մասով շահութահարկի և եկամտային հարկի կանխավճարներ չեն կատարում:»:
Հոդված 5. Օրենքի 12-րդ հոդվածը լրացնել հետևյալ բովանդակությամբ 4-րդ մասով. 

«4. Առևտրական (առք ու վաճառքի) գործունեություն իրականացնող շրջանառության հարկ վճարողները պարտավոր են օրենքով սահմանված պահանջներին համապատասխան փաստաթղթավորել բոլոր ապրանքների ձեռքբերման գործարքները:»:
Հոդված 6. Օրենքի 13-րդ հոդվածի 2-րդ մասից հանել «, նվազագույն շահութահարկի վճարումները» բառերը և մասը լրացնել հետևյալ բովանդակությամբ նոր ​​​պարբերությամբ.

«Շրջանառության հարկի վճարման դադարեցման պահից տվյալ տարվա մնացած ժամանակահատվածում առևտրային կազմակերպությունները շահութահարկի, իսկ անհատ ձեռնարկատերերը և նոտարները եկամտային հարկի կանխավճարները հաշվարկում և վճա​​րում են միասնական հայտարարությունում նշված ամսաթվից սկսած` օրենքով սահ​ման​ված` կանխավճարի վճարման ժամկետներում:»:

Հոդված 7. Օրենքի 14-րդ հոդվածում՝
1) 3-րդ մասում «պայմաններին չբավարարելու» բառերից հետո լրացնել «և շրջա​նա​ռու​թյան հարկ վճարող համարվելու վերաբերյալ հայտարարություն ներկայացրած լինելու, բացա​ռությամբ սույն օրենքի 5-րդ հոդվածի երկրորդ պարբերությամբ նախա​տես​ված դեպքերի» բառերով, իսկ «համարել է իրեն շրջանառության հարկ վճարող և կատար​ված գործողությունները ձևակերպել է» բառերը փոխարինել «շարունակել է իրեն համա​րել շրջանառության հարկ վճարող և սույն օրենքի 5-րդ հոդվածի չորրորդ պար​բերությամբ սահմանված ժամկետում չի ներկայացրել միասնական հայտարարությունը՝ կատարված գործողությունները ձևակերպելով» բառերով,
2) հոդվածը լրացնել հետևյալ բովանդակությամբ նոր 3.1-ին մասով.
«3.1. Առևտրական (առք ու վաճառքի) գործունեություն իրականացնող շրջանառության հարկ վճարողի մոտ «Հայաստանի Հանրապետությունում ստուգումների կազմակերպման և անցկացման մասին» Հայաստանի Հանրապետության օրենքի N5 հավելվածով սահմանված կարգով իրականացված ստուգման արդյունքում սույն օրենքի 12-րդ հոդվածի 4-րդ մասով սահմանված` ապրանքների ձեռքբերման գործարքների փաստաթղթավորման պահանջի խախտում արձանագրվելու դեպքում՝
1) 2014 թվականի հոկտեմբերի 1-ից մինչև 2014 թվականի դեկտեմբերի 31-ը՝
ա. առաջին անգամ խախտում արձանագրվելու դեպքում կիրառվում է նախազգու​շա​ցում.

բ. երկրորդ անգամ խախտում արձանագրվելու դեպքում կիրառվում է տուգանք` քսան հազար դրամի չափով.

գ. երրորդ անգամ խախտում արձանագրվելու դեպքում 2014 թվականի հոկտեմբերի 1-ից մինչև խախտման օրն ընկած ​​​ժամանակահատվածի համար գործունեության այդ մասով իրացման շրջանառության (իրացումից հասույթի) նկատմամբ հաշվարկվում և գանձ​ման է առաջադրվում շրջանառության հարկի գումարը` 5% դրույքա​չա​փով.

դ. սույն օրենքի 5-րդ հոդվածի երկրորդ պարբերության «ա» ենթակետով նախատեսված դեպքում առևտրական (առք ու վաճառքի) գործունեություն իրականացնող շրջանառության հարկ վճարողի` ​2014 թվականի հոկտեմբերի 1-ից մինչև ԱԱՀ վճարող համարվելու օրը գոր​ծու​նեության այդ մասով իրացման շրջանառության (իրացումից հասույթի) նկատմամբ հաշվարկվում և գանձման է առաջադրվում շրջա​նառության հարկի գումարը` 5% դրույքաչափով,
2) 2015 թվականի հունվարի 1-ից մինչև 2015 թվականի դեկտեմբերի 31-ը՝
ա. առաջին անգամ խախտում արձանագրվելու դեպքում կիրառվում է տուգանք` քսան հազար դրամի չափով.

բ. երկրորդ անգամ խախտում արձանագրվելու դեպքում մինչև խախտ​ման օրն ընկած՝ ավարտված հաշվետու ժամանակաշրջանների համար գործունեության այդ մասով հաշվարկվում և գանձման է առաջադրվում շրջանառության հարկի գումարը` հաշվարկված 5% դրույքաչափով (նվազեցնելով այդ ժամանակաշրջանի համար գործու​նեու​թյան այդ մասով շրջանառության հարկ վճարողի կողմից հաշվարկված  շրջանառության հարկի գումարները), ինչպես նաև հարկի գումարները սահմանված ժամկետում չվճարելու համար հաշվարկված տույժերի գումարը. 
գ. սույն օրենքի 5-րդ հոդվածի երկրորդ պարբերության «բ» ենթակետով նախա​տեսված դեպքում առևտրական (առք ու վաճառքի) գործունեություն իրականացնող շրջանառության հարկ վճարողի` ընթացիկ տարում շրջանառության հարկ վճարող համար​վելու օրվանից մինչև ԱԱՀ վճարող համարվելու օրը գործունեության այդ մասով եկա​մուտ​ների համար հաշվարկվում և գանձման է առաջադրվում շրջանառության հարկի գումարը` հաշվարկված 5% դրույքաչափով (նվազեցնելով այդ ժամանակաշրջանի համար գործու​նեու​թյան այդ մասով շրջանառության հարկ վճարողի կողմից հաշվարկված շրջանառության հարկի գումարները), ինչպես նաև հարկի գումարները սահմանված ժամկետում չվճարելու համար հաշվարկված տույժերի գումարը:  

3) 2016 թվականի հունվարի 1-ից հետո՝
ա. առաջին անգամ խախտում արձանագրվելու դեպքում մինչև խախտ​ման օրն ընկած՝ ավարտված հաշվետու ժամանակաշրջանների համար գործունեու​թյան այդ մասով եկամուտների համար հաշվարկվում և գանձման է առաջադրվում շրջա​նա​ռության հարկի գումարը` հաշվարկված 5% դրույքաչափով (նվազեցնելով այդ ժամանա​կա​շրջանի համար գործունեության այդ մասով շրջանառության հարկ վճարողի կողմից հաշ​վարկ​ված շրջանառության հարկի գումարները), ինչպես նաև հարկի գումարները սահման​ված ժամկետում չվճարելու համար հաշվարկված տույժերի գումարը.
բ. սույն օրենքի 5-րդ հոդվածի երկրորդ պարբերության «գ» ենթակետով նախա​տեսված դեպքում առևտրական (առք ու վաճառքի) գործունեություն իրականացնող շրջա​նառության հարկ վճարողի` ընթացիկ տարում շրջանառության հարկ վճարող համար​վելու օրվանից մինչև ԱԱՀ վճարող համարվելու օրը գործունեության այդ մասով եկամուտ​ների համար հաշվարկվում և գանձման է առաջադրվում շրջանառության հարկի գումարը` հաշ​վարկված 5% դրույքաչափով (նվազեցնելով այդ ժամանակաշրջանի համար գործունեու​թյան այդ մասով շրջանառության հարկ վճարողի կողմից հաշվարկված շրջանառության հարկի գումարները), ինչպես նաև հարկի գումարները սահմանված ժամկետում չվճարելու համար հաշվարկված տույժերի գումարը:»:
Հոդված 8. Օրենքը 14-րդ հոդվածից հետո լրացնել հետևյալ բովանդակությամբ 14.1-ին հոդվածով.
«Հոդված 14.1. Փաստաթղթավորման պահանջի ապահովման նպատակով տեղեկու​թյուն​ների տրամադրումը
Առևտրական (առք ու վաճառքի) գործունեություն իրականացնող շրջանառության հարկ վճարողների համար սույն օրենքի 12-րդ հոդվածի 4-րդ մասի պահանջները համար​վում են բավարարված նաև այն դեպքում, եթե մինչև «Հայաստանի Հանրապետությու​նում ստուգումների կազմակերպման և անցկացման մասին» Հայաստանի Հանրապետու​թյան օրենքի N5 հավելվածով սահմանված կարգով իրականացվող ստուգումը, շրջանառու​թյան հարկ վճարողը վերադաս հարկային մարմնի ղեկավարի սահմանած ձևով ու կարգով (էլեկտ​րոնային կամ թղթային եղանակով) հարկային մարմնին հաշվետվություն է ներկա​յաց​րել կամ հարկային մարմնի էլեկտրոնային համակարգում տվյալներ է մուտքագրել իրեն ապրանք​ներ մատակարարած ու օրենքով սահմանված համա​պա​տասխան փաստաթուղթ չտրա​մադրած հարկ վճարողների ու ձեռքբերված ապրանք​ների վերաբերյալ, և այդ տվյալ​ների հիման վրա հարկային մարմինը «Հայաս​տանի Հանրապետությունում ստուգումների կազ​մակերպման և անցկացման մասին» Հայաստանի Հանրապետության օրենքի N5 հավել​վա​ծով սահմանված կարգով իրա​կանացվող ստուգմամբ արձանագրել է ձեռքբերված համա​պատասխան ապրանքների առկայությունը կամ նույն հավելվածով սահմանված ժամ​կե​տում շրջանառության հարկ վճարողի մոտ ստուգում չի իրականացվել:»:

Հոդված 9. Օրենքի 15-րդ հոդվածի 1-ին մասը շարադրել հետևյալ խմբագրությամբ.
«1. Սույն օրենքի կիրառման վերաբերյալ գերատեսչական նորմատիվ ակտերն ընդու​նում է Հայաստանի Հանրապետության ֆինանսների նախարարությունը:»: 

Հոդված 10. Սույն օրենքն ուժի մեջ է մտնում 2014 թվականի հոկտեմբերի 1-ից, բացա​ռու​թյամբ սույն օրենքի 1-ին հոդվածի, 2-րդ հոդվածի 1-ին կետի, որոնք ուժի մեջ մտնում 2015 թվականի հունվարի 1-ից:
Սույն օրենքի 1-ին հոդվածի 1-ին կետի գ պարբերությամբ նախատեսված` վերա​​դաս հարկային մարմնի ղեկավարի հաստատած ձևով շրջանառության հարկ վճա​​րող համար​վելու վերաբերյալ հայտարարություն ներկայացնելու պարտավորության մասին հարկային մարմինը մինչև հայտարարությունը ներկայացնելու՝ օրենքով սահմանված վերջնաժամկետին նախորդող 7-րդ աշխատանքային օրը ծանուցում է հարկ վճարողնե​րին:
Օրենքի 12-րդ հոդվածով սահմանված` ապրանքների ձեռքբերման պարտադիր փաս​տա​թղթավորման պահանջը չի տարածվում մինչև 2014 թվականի հոկ​տեմ​բերի 1-ը ձեռք​բեր​ված և 2014 թվականի հոկտեմբերի 1-ի դրությամբ առկա ապրան​քային մնացորդի վրա, որի մասին հարկ վճարողները սույն օրենքն ուժի մեջ մտնե​լուց հետո՝ 10 աշխա​տանքային օրվա ընթաց​քում, իրենց հաշվառման վայրի հար​կա​յին մարմին են ներկա​յաց​նում վերադաս հար​կա​յին մարմնի ղեկավարի կողմից հաս​տատված ձևի տեղեկանք:
